BÒRD NA GÀIDHLIG

BRATH NAIDHEACHD

Bòrd na Gàidhlig a’ toirt taic don Ghaidheal Ùr

11 An t-Samhain 2004

Tha Bòrd na Gàidhlig toilichte ainmeachadh gun deach aonta a ruighinn gum bi taic-airgid airson An Gaidheal Ùr, a’ leantainn gu deireadh a’ Mhàirt 2005.  An dèidh conaltradh leis a’ Chomunn Ghaidhealach, tachraidh seo tro ghluasad airgid phròiseactan a tha air am maoineachadh le Bòrd na Gàidhlig ann am Plana Gnìomh a’ Chomuinn.

Tha Bòrd na Gàidhlig cuideachd a’ beachdachadh air aithisg a dh’òrdaich e air seirbheis naidheachd sgrìobhte Gàidhlig is thèid còmhraidhean a chumail le co-phàirtichean iomchaidh sna seachdainean a tha tighinn.  Tha am Bòrd a’ sùileachadh gum bi An Gaidheal Ùr na phàirt sna còmhraidhean sin.

Thuirt Cathraiche a’ Bhùird Donnchadh Fearghasdan, “Tha seirbheis naidheachd sgrìobhte Gàidhlig air leth cudromach ann an leasachadh a’ chànain, is cothrom ann ceangal a dhèanamh eadar na coimhearsnachdan Gàidhlig air feadh an t-saoghail.”

Chuir Donnchadh MacLeòid, Ionmhasair a’ Chomunn Ghaidhealaich fàilte air an naidheachd ag ràdh, “Tha An Comunn toilichte leis mar a chaidh na còmhraidhean le Bòrd na Gàidhlig.  Tha e nàdarra gum bi feum air atharraichean taobh a-staigh plana ùr agus tha An Comunn toilichte gu bheil iad air chomas coinneachadh ri suidheachaidhean den t-seòrsa sin.   Tha fiùghar aig a’ Chomunn pàirt a ghabhail anns na leasachaidhean a dh’ionnsaigh seirbheis naidheachd sgrìobhte Gàidhlig.” 

Crìoch

Tuilleadh fiosrachaidh bho Ailean Caimbeul, Ceannard a’ Bhùird:

Fòn: 01463 225454  Fòn-làimhe: 07778 476642

Post-d: allan@bord-na-gaidhlig.org.uk
Crìoch

Fiosrachadh dha Luchd-deasachaidh

Chaidh Bòrd na Gàidhlig a stèidheachadh anns a’ Ghiblean 2003 le Riaghaltas na h-Alba, airson seasmhachd a thoirt don Ghàidhlig agus a cultar an Alba san àm air thoiseach.

Bithear a’ sùileachadh gun leasaich is gun glèidh Bòrd na Gàidhlig plana ro-innleachdail airson leasachadh na Gàidhlig.  Suidhichidh am Plana Nàiseanta airson Gàidhlig cuimsean is amasan a’ Bhùird, a phrìomhachasan, a thargaidean agus a chomharran coilionaidh, a’ gabhail a-steach cheuman mu, is mìneachadh air a phrògraman airson breithneachadh is measadh a phoileasaidhean.

Bidh obair Bòrd na Gàidhlig a’ gabhail a-steach: deasachadh phlanaichean nàiseanta airson na Gàidhlig; àrdachadh a’ chànain; stiùireadh gu nàiseanta; co-òrdanachadh is buileachadh; agus co-obrachadh le buidhnean poblach eile.

Airson tuilleadh fiosrachadh air Bòrd na Gàidhlig thig gu 

www.bord-na-gaidhlig.org.uk

